
 

Publicaziuns ufficialas dils 23 da fevrer 2024 
 

Vischnaunca Trun 
 
 
 
Votaziun federala 
 
L’urna principala en canzlia communala ei aviarta sco suonda: 
Gievgia, ils 29-02-2024, 09.30  -  11.30, 15.30  -  17.30 
Venderdis, ils 01-03-2024, 09.30  -  11.30, 15.30  -  17.00 
Dumengia, ils 03-03-2024, 09.00  -  10.30 
La documentaziun da votar duess mintga votant/a haver obteniu. Cass cuntrari san ins 
s’annunziar immediatamein, denton il pli tard entochen venderdis, igl 1. da mars 2024 allas 
17.00 tier l’administraziun communala (tel. 081 920 20 40). 
 
Levgiament da votar 
Mintga votant/a ha la pusseivladad da dar giu sia vusch a scret. En gliez mument sto el/la 
observar il suandont: 

1. Emplenir ora ils cedels da votar a maun e metter quels en la cuviarta da votar grischa e 
serrar giu ella. 

2. Metter la cuviarta da votar grischa ensemen cun il certificat dil dretg da votar suttascret en 
la cuviarta alva, cun la quala Vus haveis obteniu la documentaziun da votaziun. 

3. La cuviarta ch’ei adressada all’administraziun communala saveis Vus tarmetter cun posta 
(gratuitamein) ni directamein fierer en la scaffa da brevs dalla canzlia communala. 

 
Ils cedels da votar ston esser il pli tard la dumengia, ils 3 da mars 2024 allas 10.30 tier 
l’administraziun communala. 
Aschinavon ch’ei vegn buca risguardau sura instrucziuns da votar, ein ils cedels da votar 
nunvaleivels. 
 
Suprastonza communala 
 
 
 
  



 
Damonda da baghegiar 
 
Datum da publicaziun: 23-02-2024 
 
Petent: Sven e Sandra Jundt, Via Sum il Vitg 17, 7166 Trun 
Representanza: Rafael Guldimann GmbH, Via Sorts 2, 7166 Trun 
Object: Montascha d’ina pumpa termica d’aria sin parcella 1310 a Sum il Vitg 
Zona: Zona d’agricultura (A) 
 
Protestas: 
Ils plans ein deponi en canzlia communala. L’investa publica cuoza 20 dis dapi il datum da 
publicaziun. Protestas ein d’inoltrar en scret enteifer 20 dis dapi la publicaziun alla suprastonza 
communala Trun. 
 
Administraziun communala Trun 
 
 
 
Lenna da brisch 
 
Empustaziuns per lenna da brisch san vegnir fatgas tier il selvicultur da revier entochen la fin 
mars (tel. 081 920 20 46 / mobile 078 729 73 84 / e-mail: carlo.monn@trun.ch) 
 
Prezis: pégn 55.– frs/m3 
lenna dira (fraissen, badugn, fau) 90.– frs/ster 
 
La lenna vegn surdada en fuorma liunga sin nos plaz da lenna. Sin giavisch porscha la gruppa dil 
menaschi technic era ulteriurs survetschs sco: 
–  resgiar la lenna 
–  transports tochen avon casa 
–  pinar lenna da brisch en uauls privats 
Ils cuosts che seresultan cun luvrar si e transportar la lenna vegnan quintai supplementarmein. 
 
Uffeci forestal Trun 
 
 
 
  



 
Inoltraziun declaronza da taglia 2023 
 
Tuttas persunas naturalas cun dimora fiscala en vischnaunca ni schischom ein obligadas 
d’inoltrar ina declaronza da taglia. 
Termins per inoltrar la declaronza da taglia 
Ils suandonts termins ein da risguardar per inoltrar la declaronza da taglia: 
 
31 da mars 2024 per persunas cun activitad da gudogn dependenta, scolars, students, 
pensiunai, disoccupai. 
 
30 da settember 2024 per persunas cun activitad da gudogn independent, societads semplas e 
persunas domiciladas ordeifer il cantun cun interpresas el Grischun. 
 
30 da settember 2024 per persunas domiciladas ordeifer il cantun cun immobilias en 
vischnaunca (obligaziun limitada da pagar taglia). 
 
Impurtont 
Las declaraziuns da taglia 2023 ein d’inoltrar sco suonda: 
 
Administraziun da taglia dil cantun Grischun 
Verarbeitungszentrum 1/KO 
Steinbruchstrasse 18, 7001 Cuera 
 
Damondas da prolungaziun dil termin d’inoltrar la declaraziun da taglia ein d’inoltrar sco 
suonda: 
online: www.stv.gr.ch (Fristenerstreckung) 
 
Las damondas da prolungaziun ein d’inoltrar cun las suandontas indicaziuns: numera da register 
cumpletta (inclus numera da vischnaunca 673- per Sumvitg e 696- per Trun), num, prenum e 
vischnaunca da domicil. 
Ils termins concedi vegnan buca confirmai ed ein en general buca prolungabels. En cass singuls e 
motivai sa in ulteriur termin excepziunalmein vegnir dumandaus. 
 
L’allianza da taglia Trun-Sumvitg supplichescha da prender enconuschientscha da quellas 
midadas. 
 
Ulteriuras informaziuns 
Persunas che han buca retschiert la declaronza da taglia ston tuttina ademplir lur obligaziun ed 
inoltrar la declaronza da taglia enteifer il termin sura menziunau (art. 127 LT). Tgi che ha buca 
survegniu ils formulars sa pretender quels tier l’allianza da taglia Trun-Sumvitg (081 920 25 01). 
Conjugals che vivan giuridicamein ed effectivamein en ina lètg nunseparada ein suttamess 
communablamein alla taglia. Las entradas e la facultad vegnan summadas senza risguardar il 
stadi dils beins. 
Davart ulteriuras damondas stat l’allianza da taglia Trun-Sumvitg a disposiziun. 
 
Allianza da taglia Trun-Sumvitg 
 
 
  



 
Mortori 
 
Caviezel-Vinzens Maria Luzia, naschida ils 21 da settember 1940 e morta ils 17 da fevrer 2024. 
 
Controlla da habitonts Trun 
 
 
 
Uniun da dunnas Trun/Zignau 
 
Di d’oraziun mundiala Palestina 
 
«...tras il ligiom dalla pasch» 
Nus envidein in e scadina alla devoziun per il di d’oraziun mundiala che ha liug venderdis,  
ils 1-3-2024 allas 19:00 en caplutta da s. Onna a Trun. Suenter la devoziun dat ei in bien sitg e la 
caschun da star da cumpignia e guder ina biala sera. 
 
 


